DOMENIE V «VIE PAL AN»
Jutoris pe Liturgjie
Domenie, ai 4 di Fevrar dal 2018

Te vite o vin viit ducj cualchi moment cussi colm di felicitat di podé concludi: Diu al é. Ma o vin
viviit ancje il contrari: a son stadis circostancis di dolor li che nus é scjampat di di: Diu nol e.

Diu al é te nestre vite come la lune: tal colm e je une maravee, ma al rive ancje il moment che tu
viodis di jé dome un fil di liis o che e scomparis dal dut. 1l dolor, la tragjedie, une malatie prolungjade
tai agns ti met in dubi la bontdt dal Signor, intant che nissun resonament al rive a dd une rispueste

clare al: parce tant pati?

E je la riflession sconsolade di Jop te prime leture di vué.

Noaltris si cjatin vué in glesie, a messe, tune liturgjie; la liturgjie no je la ore de discussion e dal
resonament sul dolor ma il moment de peraule di Diu scoltade e contemplade. O lin a messe, no par cirt

resons su lis nestris peraulis ma par crodi a une peraule plui alte des nestris.

Cussi si cjatin in cheste messe: no par discuti su lis tribulazions, ma par impara dal Mestri cemiit

rapuartasi tes tribulazions.

Antifone di jentrade

Vignit, adorin Diu,

butinsi a schene plete denant dal Signdr che nus a creats;
al ¢ lui 1l Signor nestri Diu.

Colete

Ten cont di cheste t6 famee, Signor,

cuntun afiet che nol cognos polse,

e, midiant che si poe dome inte sperance de gracie dal cil,
vuardile simpri cu la té protezion.

Pal nestri Signdr Gjesu Crist to Fi, ch’al ¢ Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE

Gnots di tribulazion mi son stadis dadis.

Sal 94,6-7

Tp 7,1-4.6-7

Vele duncje une pagjine di Jop! il libri che come nissun altri al cjale in muse la disumane tragjedie
de umanitdt. Ma noaltris o cjatin za lis peraulis di Jop scritis te vite a cjase nestre o te cjase dongje o in

pais.

In chestis zornadis e je stade fate memorie dal stermini dai Ebreus... E television e gjorndi no sono

plens ogni di di naufragjos, atentdts, copadicis e torments?

Scoltin i laments di Jop vierzint il ciir a la vos des personis tribuladis che o cognossin.

Dal libri di Jop

Jop al cjapa la peraule e al dise:

«L’om no frontial forsit une lote dure su la tiere
e 1 siei dis no sono come chei di un mercenari?
Come il sclaf ch’al suspire I’ombrene

e come il mercenari ch’al spiete la s6 pae,

cussi o ai vit dal distin més di inlusion

e gnots di tribulazion mi son stadis dadis.

Se mi distiri, o pensi: «Cuant podaraio jeva?y,
ma la gnot no finis plui



e o soi sfracaiat des poris fint a 1’albe.

I miei dis a an cortt plui svelts di une spolete
e si son consumats cence sperance.

Visiti che la mé vite no je plui che une soflade,
e 1 miei vOi no viodaran mai plui il ben.
Peraule di Diu.

SALM RESPONSORIAL dal Salm 146

Une serie riflession su la prime leture, nus mene in maniere naturdal a ché supliche incorade:
Vuarissinus, Signdr, Diu de vite. Pero, te scolte interior dal salm, chel vuarissinus si tramude tune
invocazion di dolce fiducie tal Diu che al torne a fa su Gjerusalem, si sbasse a sand il clr crevat e a
meded lis nestris feridis.

R. Vuarissinus, Signor, Diu de vite.

Se cjantat: 1l cjant dai salms reponsoridi, p. 142.

O ben:

R. Aleluia, aleluia, aleluia.

Al ¢ biel cjantai al nestri Diu;

al ¢ propit dolg dai su la laude.

I1 Signor al torne a fa su Gjerusalem,

al tire dongje 1 fis di Israel sparnicats su la tiere. R.

Chei ch’a an il clr crevat lui ju risane
e al medee dutis lis 16r feridis.

Lui al conte il numar des stelis,

par non une par une lis clame. R.

Grant al ¢ il nestri Diu

e cence confin la s potence.

I1 Signor al ten su i pigui,

ma 1 triscj ju sdrume fin par tiere. R.

SECONDE LETURE 1 Cor 9,16-19.22-23
Puar mai me se no predicjas il vanzeli!

A ogni batiat i e stade dade la consegne di predicja il vanzeli. Dome che la prime predicje no je ché
de peraule predicjade a altris, ma ché de peraule di Gjesu meditade e vivude te pratiche de mé vite. In
cheste maniere, al dis il Concili Vatican Il o predicjin ducj, o sin ducj predis. La mior predicje ancje in
zornade di vué e reste ché che nus racomande S. Pauli cul so esempli: mi soi fat servidor di duc;.

De prime letare di san Pauli apuestul ai Corints

Fradis, par me predicja il vanzeli no je une braure; o sint une dibisugne, € puar mai me se no

predicjas il vanzeli! Se lu faseés di mé volontat, o vares la pae; ma no fasintlu di mé volontat, al vil di
che mi ¢ stade dade une consegne. Cual saraial alore il gno merit? Chel di predicja il vanzeli cence fa
valé il dirit che il vanzeli mi da.

Di fat, seben ch’o soi libar denant di ducj, mi soi fat servidor di ducj par vuadagna plui int ch’o
podevi. Mi soi fat debul cui debui, par vuadagna i debui; mi soi fat dut a ducj, par salva in ducj 1

mits cualchidun. E o fas dut pal vanzeli, par vé part ancje jo cun 106r.

Peraule di Diu.



CJANT AL VANZELI cf. Zn 6,63.68
R. Aleluia, aleluia.

Lis tos peraulis, Signor, a son spirt e vite.

Dome tu tu as peraulis di vite eterne.

R. Aleluia.

VANZELI Mc 1,29-39
Al vuari une vore di malats di tantis malatiis.

Marc nus presente une sabide di Gjesu.

Gjesu, dopo jessi stdt te sinagoghe a scoltd la peraule di Diu e a pred insiemi cu la int, no si ritira in
cjase ma al viode de madone di Simon e sore sere al vuari une vore di malats e di indemoneats.

Par Gjesu l'incuintri di preiere de buinore si sprolungje tal interessdsi concretamentri de comunitdt
rapresentade soredut dai malats. Par noaltris al e un clar avertiment che la messe, i sacraments, lis
liturgjiis, a restin un tamburel ch’al sglinghine (I Cor 13, 1) se no si sprolungjin tune presince pe
incressite de nestre comunitat. Di fat al dis S. Jacum: Une religjon monde e cence maglis denant di Diu
nestri Pari e je cheste: viodi dai vuarfins e des veduis, dai tribuldts... (cfi. Ja 1, 27).

Al val in chest sens il vecjo sproc: Pred e ben no fd, a cjadaldiaul nol mancje di la.

Dal vanzeli seont Marc

In ché volte, Gjesu, jesslt de sinagoghe, al riva in cjase di Simon e di Andree, insieme cun Jacum e
Zuan. La madone di Simon e jere tal jet cu la fiere, e i fevelarin subit di jé. Lui si svicina, le cjapa pe
man e le fase jeva su. La fiere le lassa e j€ si mete a serviju.

Sore sere, dopo lat a mont il soreli, i menavin denant ogni sorte di malats e di indemoneéts. Dute la citat
si jere dade dongje denant de puarte. Lui al vuari une vore di malats di tantis malatiis e al para fir une
vore di demonis, ma nol lassave che 1 demonis a fevelassin, parcé che lu cognossevin benon.

Tal indoman, une vore a buinore, al jeva, al jessi e si ritira tun puest fiir di man, 1a che si ferma a prea.
Alore Simon cui siei compagns si mete a cirilu e, dopo di vélu cjatat, i disin: «A son ducj che ti cirin!».
Ur dis: «Anin di un’altre bande, tai borcs dulintor, par predicja ancje li. Par chest, di fat, o soi jessit». E
al le predicjant tes 16r sinagoghis par dute la Galilee e parant fir i demonis.

Peraule dal Signor.

Su lis ufiertis

Signdr nestri Diu,

che tu as creat il pan e il vin

soredut par sostenta la nestre debolece,

fas, par plase,

ch’a deventin par n6 ancje il sacrament de eternitat.
Par Crist nestri Signor.

Antifone a la comunion cf. Sal 106,8-9
Che 1 disin graciis al Signdr pal so bonciir,

pes robonis che ur a fat ai umign;

parce che I’anime plene di sét al a saciade

e ’anime plene di fan al a colmade di robe.

O ben: Mt 5,4.6
Furtunats chei ch’a vain, parce che a saran consolats.
Furtunats chei ch’a an fan e sét de justizie, parcé che a saran saciats.

Daspo de comunion



Diu, tu as volut ch’o partecipassin

di un unic pan e di un unic cjalig;

danus, par plasé, di deventa une robe sole in Crist,
par vivi in serenitat e zovai a la salvece dal mont.
Par Crist nestri Signor.

% % %

Riflession di pre Antoni Beline: Indi a vuarits une vore

A an vt scrit e dit in tancj su la furtune che Crist al faseve, cuant che al passave pais par pais, borc
par borc, pe tiere che al veve sielziit di nassi. Siguramentri al veve une fuarce interior fenomenal, un voli
che al travanave fir par flr, peraulis che dome lui al saveve dilis in ché maniere e che ur davin sperance
ancje ai plui disperats tal cuarp e ta I’anime.

An sara stats mo ancje di curios e di superficiai...

Vanseli par un popul, an B, p. 105.

Cjants

Libri Hosanna, sot il titul Eucaristie: messe, benedizion eucaristiche, rits e cjants; dal n.7 al n.62
comprendiit.

Dongje di un tribulat
Se e baste une peraule no sta fa un discors;
se e baste une atenzion, no sta proferi peraule;
se e baste la to muse, lasse di bande il rest;
se al baste il cidin, no sta fa di plui.
p- David Maria Turoldo

* I cjants, salms e cjantadis a vegnin ripuartats cu la numerazion dal libri: Hosanna, Cjants e

preieris

dal popul furlan, Ed. Glesie Furlane, 2012.

1l cjant dai salms resposoridi, Ed. Glesie Furlane, 2012.

11 libri des riflessions sul Vanzeli al é: pre Antoni Beline, Vanzeli par un popul, an B, Ed. La nuova
base.

*  Par domanda chescj libris scrivét a info@glesiefurlane.org

